
Uuministili wIikwameni nOmatembukilomo

Etalululo lyaNamibia lyeinyolitho 
lyoonzapo dhomavalo, dhoondjokana 
nodhomaso dhOveta yomumvo 1963

Oto dhiladhila kutya ompango ompe otayi ti ngiini?

Okunyolitha evalo lyokanona 
Uuministili wIikwameni nOmatembukilomo owu li metifa lyokutalulula ekotampango lyomumvo 1963 lyoonzapo 

dhomavalo, lyoondjokana dhomaso nompango ompe ndjoka tayi ka hwepopaleka oompumbwe dhAanamibia nompu 
okutula miilonga. Uuministili otawu tala keitulomo lyaakwashigwana kwaashoka ompango ompe tayi ti.

1.	Esimano lyokunyolithaoonzapo dhomavalo

Onzapo yevalo ombapila yopambelewa ndjoka hayi ganwa kUuministili 
wIikwameni nOmatembukilomo uuna omuntu ta nyolitha evalo. Onzapo 
ndjika ohayi ulike uukwatya wokanona, esiku lyevalo, ehala nuukwatya 
womuvali gwako nenge ayehe. Omuvali okwa pumbwa okunyolitha 
okanona shampa ashike ka valwa. Einyolitho ndika olyoshali.

Osha simana unene omuntu a kale e na onzapo 
yevalo, ndjoka ya pumbiwa miinina tayi landula: 
�	Okukonga ekwatho paunamiti
�	Openzela
�	Okwiinyolitha oskola
�	Okuthanekwa okamutse koshilongo nenge  

opassporta
�	Okwiinyolitha ondjokana
�	Okuhogolola

2.	Oompango monena dhokwiinyolitha onzapo yevalo 
lyokanona moNamibia 

Uunona owa pumbwa okunyolithwa mbala konima ashike yomavalo 
gawo. Nakunyolitha okwa pumbwa a ye koombelewa dhUuministlili 
wIikwameni nOmatembukilomo ndhoka tadhi adhika miitopolwahogololo 
nenge miipangelo.

Osha simana uuna aavali yo yene ayehe 
taya nyolitha evalo lyokanona. Ashike ngele 
omuvali gumwe ita vulu okumonika nenge 
inaa hala okuya, omuvali omukwawo ota 
vulu oku ka nyolitha okanona oye awike.

�	Faalela uukwatya wonzapo yevalo yokanona (ngaashi okakalata 
koshipangelo kokanona).

�	Faalela okamutse koye nonzapo yevalo (nenge ookopi dha shilipalekwa 
kopolisi), noodokumende dhaavali yalwe ngele otashi vulika.

�	Aavali mboka kaaye shi Aanamibia otaya faalele oopassporta dhawo 
noombapila dhepitikilo okukala muNamibia.

�	Ngele aavali yokanona oya hokana, naa faalele onzapo yehokano 
(nenge okopi ya kwashilipalekwa kopolisi), nenge ngele aavali oya 
hokana pamuthigululwakalo, naya faalele ombapila tayi shi koleke 
ya za kumwene gwomukunda.

�	Omuvali gumwe ngele okwa hulitha, napu kale onzapo yeso.

Opu na omukalo omule okunyolitha okanona konima yomvula yevalo 
lyako. Shika ohashi ithanwa einyolitho lya tokelwa. 

Uuministili owa pumbwa eitulomo lyoye:

1)	 Omaupyakadhi gashike ga taalelwa uuna aantu taya nyolitha 
oonzapo dhomavalo? 

2)	 Oshike tashi tsitha aantu omukumo opo ya nyolithe uunano 
wayo oonzapo dhomavalo mbala sho opo wa valwa?

3)	 Omolwashike yamwe yomaavali kaaye hole okunyolitha omavalo 
guunona wayo?

4) 	Opwa gandjwa esiku lyahugunina lyethimbo lyeinyolitho lyevalo 
lyokanona?

5) 	Aantu ohaa pewa epitikilo opo ya nyolithe uunona wayo nenge 
oyo yene haye ke wu nyolitha kwatoka? Ngele osho ngawo, 
omolwashike?

6) 	Opu na egeelo lyasha kwaamboka taa inyolitha kwatoka? Ngele 
osho ngawo, ingapi? 

7) 	Ngele einyolitho lyokwatoka olya pitikwa, oondokumende dhini 
dhi na okugandjwa, nenge omilandu dhini dhi na okulandulwa, 
opo ya kwashilipaleke uukwatya woyana nenge wayo yene?

Tuma omagwedhele po goye ko: 
SMS: 081-6000098 
Email: feedback@mha.gov.na 
Fax: 088-613693 
Post: PO Box 604, Windhoek 
Facebook: Revision of the Namibian Births, 
Marriages and Death Registration Act

Omauyele ga gwedhwa po, ninga ekwatathano noUnder-Secretary of 
the Department of Civil Registration, Lydia Kandetu, kUuministili 
wIikwameni nOmatembukilomo mOvenduka: lkandetu@mha.gov.na 
nenge kongodhi 061-2922093.

Okafonkunda haka oka longekidhwa kUuminstili wIikwameno nOmatembukilomo, noka kwatakanithwa koLegal Assistance Centre nokuyambidhidhwa ko-UNICEF.

